
Bilgune Feminista nahiko
gaztea da. Zein izan da zuen
ibilbidea? (Txoko
feministatik Bilgunera
bilakaera)
Gu biok beranduago gehitu ba -
gi nen ere, Txoko Feminista
2011n sortu zen.  Garai hartan,
gaz te asanbladan ibiltzen zi -
ren hain bat emakume elkartu
zi ren beste emakume batzue -
kin Mar txoaren 8aren bueltan
he rri an zerbait antolatzeko
as moa rekin. Hernanin zegoen
hu tsune batetik abiatu zirela
esan dezakegu, ordura arte
Martxoaren 8ko deialdiak Do -
nos tiara bideratzen ziren eta.
Her  rian kalera ateratzeko eta
antolatzeko beharretik sortu
zen ideia. Gerora, bilerek au -
rrera egin zuten, eta horrela
sor tu zen Txoko Feminista.
Hor tik hiruzpalau urtetara Bil -
gu ne Feministara pasatzeko
era bakia hartu zen, lehendik
ere Bilguneren irakur keta re -
kin bat egiten zutelako eta
maila nazionaleko proiektu
baten parte ere izan nahi
zutelako.

Eta orduan zein da Bilgune
Feministaren ekitekoa?
Hernanin feminismoaren
gaia pla zaratzea izan da urte
haue tan egin duguna; hainbat
ez ta baida azaleratu, beti ere
Her na ni parekideago baten
alde lan egi nez. Gai garran -
tzitsu bat ema kumeok jasaten
dugun in darkeria sexista
salatzearena izan da: autode -
fentsa saioak an tolatu ditugu
emakumeok gure egoeraz
jabetu gaitezen eta eran tzu te -
ko moduen inguruan ezta -
baidatu dezagun, gure ar te ko
sareak eta aliantzak sortuz.
Gai nera, beste emakumeekin
ha rremantzeko ahaleginak
egi ten ditugu, kontzientzia fe -
mi nis ta zabalduz eta guztion
bo rroka bihurtuz. Azken fi -
nean, feminismotik hausnar -
tzea eta eragitea izan da gure
asmoa.

Ze garrantzia du
feminismoak denontzako
ona izango den Tratu Onen
herri amestu hortan?
Garrantzia handia du. Fe mi -
nis moak bizitzeko bestelako
mo du ak eskaintzen dizkigu,
orain arte ikasitakoa za lan -
tzan ja rriz. Femi nis mo ak jen -
darte osoa hartzen du bere
baitan, subjektu ezberdinak,

gorputz eta identitate anitzak,
denek dute lekua femi nis mo -
an. Gure jendartea antola tze -
ko beste mo du bat planteatzen
digu feminismoak, non gure
arteko harremanak sanoa -
goak, hori zon talagoak izango
diren, de nok ere erosoago eta
hobeto bizi gaitezen. Horre ta -
rako, beha rrezkoa da zaintza
lanak eta pertsonen bizitzak
erdigunean jartzea (egun
merkatua dago jendartearen
erdigunean), lan guztiak
(merkatuan egiten de na,
baina baita lan merkatutik
kanpo egiten diren lan guztiak
ere: etxeko lanak, pertsonen
zain tza….) ikusarazi eta balo -
ratu behar ditugu; eta lan ho -
riek denon artean banatu, gi -
zon emakumeen artean,
modu parekide batean. Bes -
talde, ha rreman osasuntsuak
eraikitze bi dean, ezinbestekoa
da ema kumeen ahalduntzea;
hau da, emakumeon izaera
eta iden ti tate anitzak, pla ze -
rak, gai ta sunak eta indarrek
garrantzia hartzea.

Zuen ustez, eta Tratu Onei
dagokionez, ze indartu
behar da Hernani mailan?
Harremantzeko modua erro -
tik aldatu behar da, gure ar -
teko ha rremanak birplanteatu
be har ditugu gertuko ere mu -
etatik hasita: bikotea, lagu -
nak, fa milia, lankideak… Bo -
tere ha rreman hierarkikoak
gu txi tzeko bideak hartzen
joan be har dugu, norberak
bere egoe raren kontzientzia
har dezan, dituen pribilegioen
kontzien tzia eta horrek nola
eragiten duen bere gertuko
harrem a netan, zapalduak
edo ta zapal tzaileak garen…
Botere harre man egoera ho -
rien inguruko hausnarketak
modu kolek ti boan mahaigai -
ne ratu eta sa latu ere egin
behar dira.

Tratu Onen herria
sexismorik eta indarkeriarik
gabeko herria litzake. Nola
irudikatzen duzue
etorkizuneko Hernani?
Hernani justuago bat. Bertan
bizi garen pertsona guztien
beharrak kontuan hartu eta
asetuko dituen herri bat.
Harreman horizontalak eta
sexu aniztasuna bermatuko
dituen herri askea. Identitate
eta gorputz anitzak aintzat
hartuko dituen herria. yy

Gure gizarteak zer jarri du
ofer tan azken aldian?
Errexkeria. Sinplekeria. Harre -
ma nak axalekoak izatea, sa -
kon tasunik gabeak, plazer
zaka rrak. 

Salgai ez dagoen zerbait?
Zintzotasuna, naturaltasuna,
fres  kotasuna. 

Txanponak ala txartela?
Bietatik, txanponak nahiago.

2x1, bat erosi eta beste bat
eraman... 
Ez naiz inoiz ados egon
horrekin. Hobe bat gustokoa eta
berarekin geratu.

Hozkailuan ahaztuta 
utzitako na ta bote erdi
horrekin zer egingo 
dugu?
Bota! Erdizkakorik ez!

Supermerkatua gorputza 
dan tzan jartzeko lekua ote?
Leku guztiek behar dute gustora
sentitzeko modu edo gune bat. 

Egunerokotasuna 
eta erotismoa ...
Biak elkarrekin primeran dijo -
azte. Egunerokotasuneko sen -
tsa zioak apreziatu eta ez utzi
astebururako.

Maite duzun momentu bat
zure lanean?
Jendea gustura ikusten 
duda nean. 

PLAZERREN PUTZUA
Zer egiten duzu plazer
hutsagatik?
Plazer hutsagatik ezer ez, zerbait
gehiago behar du... senti men -
duak... 

Jaki erotiko bat?
Edozein otordu konpainia one -
an da plazera, baina antsi -
etatearekin edo azkar, ez!

Irakurgai 
gomendagarriren 
bat?
George Orwell-en "1984" liburua,
etorkizunari buruzko azterketa
harrigarria. 

Dantzan jartzen zaituen 
abesti bat? 
"Black is black", Los Bravos. 

Plan borobil bat? 
Lagun batekin sagardotegira
joatea. 

Usain bat... 
Gardenia. 

Txoko erotikoa bat...
Udarako pagoazpi bat. 
Pelikula inspiragarri bat...
"La chica de París", 2001ekoa.

SEX-ESALDIA BUKATU...
Desioaren etsaia da... Abiadura,
belozidadea. 

Ez naiz modeloa, ez naiz
aktorea... 
Pertsona naiz.

Zerotik hasteko... 
Dana zero ezik.

Tatxan!!! eta orduan...
Esnatzen da pertsonaren
benetako esentzia. 

SASIGALDERA
Dendako ohiko erosle batek 
bi de erotiko berriak aurkitu
edo erru tinatik eta desira 
ga be zi atik atera nahiko balu,
zer aholkatuko zenioke?
Nortasunez pentsatzea, aska -
tasunez, eta horrekin nahikoa
ez balitz... Plax!-era jotzeko. yy

“Edozein otordu konpainia onean da plazera”

Markel Olaizola Aliñamendi, Aliprox alimentazio dendan.

z EROTIKAN PLAX - MARKEL OLAIZOLA ALIÑAMENDI

Hernaniko Bilgune
Feminista

Lide Agirrezabala Goñi eta Arantxa Arrieta Garces, Hernaniko Bilgune Feministako kideak.

Aliproxen ezagutu dugu azken 12 urteotan eguneroko erosketak egitean. Oso argi
du maitasuna errespetua dela eta alegre bizitzearen ximurrak osasuntsuak direla. 

Izena:
Markel Olaizola Aliñamendi

Jaio: 1956-11-13

Herria: Hernani

Bizitokia: Hernani

Lanbidea: Alimentazio 
dendaria

z TRATU ONEN HERRIA- LIDE ETA ARANTXA

PLAX! Hernaniko udaleko sexu eta bikote aholkularitza da. Aurrez-aurreko
doako arreta zerbitzua ematen dugu. Sandiusterri 1 zenbakian dugu bulegoa. 
Hurrengo saioak: gaur bertan (10:00-13:00) eta apirilaren 27an (15:30-18:30). 
Hitzordua egiteko: 656 544 606 (deitu edo bidali whatsapp bat),
www.hernani.eus/sexu edo facebook.com/plaxhernani

Arremanitz Kooperatiba, Hernani erotizatzen eta Tratu Onetan murgiltzen


